
				இப்பக்கம் மெய்ப்பு பார்க்கப்படவில்லை
படையியல் அதிகாரம் 77

மறம், மானம், மாண்ட வழிச் செலவு, தேற்றம், என நான்கே ஏமம், படைக்கு. 766 வீரம், கெளரவம், சிறப்பான வழியில் செல்லுதல், அரசனின் நம்பிக்கைக்கு ஆளாதல் ஆகிய நான்கு குணங்களும் படைக்குப் பாதுகாப்பு. தார் தாங்கிச் செல்வது தானை-தலைவந்த போர் தாங்கும் தன்மை அறிந்து. 767 பகைவர் அணிவகுத்து தன்மேல் எதிர்த்து வந்த போரைத் தடுக்கும் வகை அறிந்து, அந்தத் தூசிப் படைய்ை எதிர்த்துப் போர் செய்ய வெற்றி அடைவதே சேனை.

அடல்தகையும், ஆற்றலும், இல் எனினும், தானை படைத் தகையான் பாடு பெறும். 768 பகைவருடன் போர் செய்யும்போது, எதிர்ப்பைத் தாங்கும் வீரமும், திறமையும் இல்லாத போதிலும், போர்முறை அறிந்த தன்னுடைய அணிவகுப்பால் படை பெருமை அடையும். சிறுமையும், செல்லாத் துனியும், வறுமையும், இல்லாயின் வெல்லும், படை 769 படையின் அளவு சுருங்குதல், அரசனிடம் நீங்காத வெறுப்பு, வறுமை (வீரர்களுக்கு உணவு, உடை, ஊதியம் கிடைக்காதது) ஆகியவை இல்லாவிடில் படை வெற்றி அடையும். நிலை மக்கள் சால உடைத்துஎனினும், தானை தலைமக்கள் இல்வழி இல். - 770 வழிவழி வந்த நிலையான போர் வீரர்கள் மிகுந்த படை என்றாலும், அதனை நடத்திச் செல்லக்கூடிய திறமையான தளபதிகள் இல்லையானால் படைக்கு

வெற்றி இல்லை.

				 இப்பக்கம் கடைசியாக 30 மார்ச்சு 2018, 15:20 மணிக்குத் தொகுக்கப்பட்டது.

